
Via Ragisch

Project e credit per la sanaziun dalla
via

MESSADI

dalla suprastonza communala al cussegl da vischnaunca



Preziau signur president
Preziadas signuras cusseglieras
Preziai signurs cussegliers

1. Situaziun da partenza

La Via Ragisch, la quala sesanfla sin la parcella nr. 2356, ei vegnida cedida igl uost 2023 dalla
confederaziun alla vischnaunca da Mustér. Igl onn 2022 ei vegniu inventarisau il stan dalla ovra ed
il basegns da renovaziun ei vegnius constataus. En mira ch’il departament federal VBS ha attestau
tier la midada da maun da separticipar vid la sanaziun dalla via ei vegniu decidiu sin basa dil project
preliminar da persequitar vinavon il project e da preveder la renovaziun igl onn 2025.

2. Inventarisaziun

La cuvrida da catram ha per part fermas fessas e vials ed ei extirpada. Dalla vart sura dalla via sesanflan mirs
da sustegn e canasters da crappa che san vegnir salvai. Dalla vart a val existan sin ina lunghezia da ca. 20
m canasters da crappa che ston vegnir remplazzai. La ladezia dalla via importa 2.80 entochen 3.00 m. Las
banchinas existentas fuorman mo per part la ladezia necessaria da 50 cm.

3. Renovaziun

Igl ei previu da renovar la via tenor las normas digl uffeci d'agricultura e geoinformaziun cantunal (ALG).
Quei munta il suandont:

- Ladezia dalla via: 3.00 m plus slargiaments els carauns
- Banchina aval: 50 cm

- Banchina viers cuolm: 35cm

- Pendenza tangenziala: aval cun 2-5%

4. Cuosts

Il plan d'investiziun cuntegn pil 2025 la summa da frs. 262'000.- per la renovaziun dalla Via
Ragisch. La renovaziun dalla Via Ragisch sa vegnir taxada sco mesira communabla tenor
I'ordinaziun davart la meglieraziun da structuras ell'agricultura e vegn aschia sustenida
finanzialmein cun credits d'agricultura. La cumpart dil departament federal VBS munta a maximal
frs. 133'000.-. La surdada dallas lavurs da planisaziun han giu liug igl onn 2024. La submissiun per
las lavurs da construcziun ei succedida da cuort. lls prezis offeri schaian enteifer il calcul da cuosts.



Aschia vesa la finanziaziun ora sco suandont:

Cuosts totals tenor calcul da cuosts: frs. 421'000.--
Contribuziun departament VBS frs. 133'000.--
Subvenziuns ord interessenza agricola frs. 136'825.--
Total cuosts restonts frs. 151'175.--
5. Termins

La contribuziun finanziala dil departament VBS ei ligiada vid la pretensiun da terminar las lavurs la
fin digl onn 2025. Aschia ei previu suandont plan da termins:

Surdada dallas lavurs d'impressari entschatta matg 2025
Entschatta dallas lavurs da construcziun naven da miez zercladur 2025
Terminaziun dallas lavurs fin october 2025

6. Ponderaziuns finalas

Las contribuziuns davart il departament VBS sco era davart igl uffeci cantunal d'agricultura e
geoinformaziun ALG ein optimalas. Ina sanaziun dalla via segirescha all’agricultura a liunga vesta
la cultivaziun dil terren el contuorn da Ragisch. Ultra da quei profitescha la cava da scalegd], il
museum dalla fortezia e tut ils utilisaders dalla punt la pendenta digl access sur la Via Ragisch.
7. Proposta

Sin fundament dallas ponderaziuns suramenziunadas

propona

la suprastonza communala al cussegl da vischnaunca:

1. daconceder in credit da frs. 155'000.- per la sanaziun dalla Via Ragisch.

Annexa:
documentaziun dil project - exposiziun publica



